
      ПРЕСС-РЕЛИЗ

Кыргызстан, Бишкек
ЧҮЙ ОБЛУСУНУН АК-БАШАТ АЙЫЛ ӨКМӨТҮ 2018-ЖЫЛГА ЖЕРГИЛИКТҮҮ БЮДЖЕТТИН ДОЛБООРУН ТАЛКУУГА АЛЫП ЧЫКТЫА
2017-жылдын 27-июлунда Чүй облусунун Жайыл районунун Ново-Николаевка айылындагы Маданият үйүндө кийинки жылга жергиликтүү бюджеттин долбоорун талкуулоо боюнча коомдук угуулар өттү. Бул күнү Ак-Башат айылдык аймагынын жашоочулары кийинки жылга алдын ала түзүлгөн бюджет менен таанышып чыгып, өз сунуштарын бере алышты.

Ак-Башат айыл өкмөтүнүн башчысы Канатбек Үмөталиевдин айтымында 2018-жылга жергиликтүү бюджеттин долбоору 24 миллион сомдон ашуун суммага түзүлдү. “Бюджеттин чыгашаларын аныктоодо негиз катары өткөн жылга чыгашалар алынды. Алар экономикалык кырдаалга, инфляциялык процесстерге жана Жамаат муктаждыктарын биргелешип аныктоонун (ЖМБА) жүрүшүндө аныкталып, Биргелешкен аракеттер планында (БАП) чагылдырылган калктын артыкчылыктарына жараша түзөтүлгөн, - деп айтып берди АӨ башчысы. – 2018-жылга бюджеттин чыгаша бөлүгүнүн долбоору 24 млн. 611,1 миң сом өлчөмүндө аныкталды. Төмөнкү маселелер 2018-жылы артыкчылыктуу болуп эсептелинет:

· Ново-Николаевка айылындагы жолдордун ремонту – 3 млн. 500 миң сом;

· Бирлик айылындагы көчөлөрдү жарыктандыруу – 1 млн. 200 миң сом;

· Таштанды чыгаруу – 150 миң сом.
Бирок бул чыгашалардын баарына жамааттын макулдугун алууну пландап жатабыз. Бул үчүн бюджеттин долбоорун коомдук талкууга чыгаруудабыз. Мындан сырткары биз биринчи жолу өзүбүздүн муниципалдык сайтыбызды жергиликтүү калкка бюджет долбоорун алдын ала маалымдоо максатында пайдаландык”.
Бюджет долбооруна ылайык, 2018-жылга чыгашалар негизинен төмөнкүдөй чөйрөлөргө багытталган:

	Чыгашалардын аталышы
	2017
	2018

	
	Бекитилген бюджет
	Баарынан 
	Бюджет долбоору
	Баарынан%

	Мамлекеттик кызмат көрсөтүүлөр
	4 602,9
	20%
	5 020,9
	20%

	Турак жай жана коммуналдык кызмат көрсөтүүлөр 
	5 938,0
	26%
	7 296,8
	30%

	Эс алуу, спорт, маданият жана дин
	5 052,6
	22%
	4 031,8
	16%

	Билим берүү 
	6 851,2
	30%
	7 611,6
	31%

	Социалдык коргоо
	545,0
	2%
	650,0
	3%

	Бардыгы
	22 989,7
	100%
	24 611,1
	100%


Кийинки жылга бюджетти талкуулоо боюнча коомдук угуулар бул жолу өзгөчө болду. Анткени бул иш-чарага Ош жана Нарын облустарындагы 15 элеттик муниципалитеттен өкүлдөр жана айыл өкмөт башчылары катышышты. Иш-чараны Швейцариянын Өнүгүү жана Кызматташтык боюнча Башкармалыгы каржылап, Өнүктүрүү саясат институту аткарган “Элдин үнү жана ЖӨБ органдарынын жоопкерчилиги: бюджеттик процесс” Долбоору уюштуруп жатат. Тажрыйба алмашуу сапары 2017-жылдын 27-28-июль күндөрү өтүп, анын катышуучулары объекттерге барып, кесиптештеринин иш-чараларына катышуу аркылуу жергиликтүү маанидеги маселелерди чечүүнүн ийгиликтүү тажрыйбасын практика жүзүндө көрө алышат. ЖӨБ органдары жана максаттуу муниципалитеттердин өкүлдөрү коомдук иш-чараларды уюштуруу жана өткөрүү аркылуу өз ишинин ачыктык жана айкындуулугу чөйрөсүндөгү жетишкендиктер, коомдук иш-чаралар алдында маалымат өнөктүгүн уюштурууда жана өткөрүүдөгү кыйынчылыктар жана анын усулдары тууралуу маалыматтар менен да бөлүшөт. Тажрыйба алмашуунун 2-күнү Чүй облусунун Ысык-Ата районунун Кочкорбаев айыл аймагында өтүүчү “Суу – бул жашоо” ТСКАКБнын жалпы чогулушуна катышуу менен коштолот.
Толук маалымат алуу үчүн: Долбоордун коомчулук менен байланыш боюнча адиси Нургуль Джаманкулова, тел.: (0555) 313-385, (0770) 771-711, NJamankulova@dpi.kg, www.vap.kg 

